
Prosiect Rhug: Efrydiaeth PhD dair blynedd, wedi’i chyllido’n llawn, mewn astudiaethau
hanes, diwylliant a thirwedd Cymreig, c.1450-1700

Math Cymhwyster: PhD
Lleoliad: Sefydliad Ymchwil Ystadau Cymru, Prifysgol Bangor
Dyddiad cau i dderbyn ceisiadau: 26 Mehefin 2017

Swm cyllid: Mae’r efrydiaeth yn cynnwys cost lawn ffioedd dysgu ynghyd a thal cynnal gwerth c.£14,553 y flwyddyn,
am dair blynedd yr efrydiaeth

Oriau: Llawn-amser, yn dechrau ym mis Hydref 2017

Crynodeb

Mae Sefydliad Ymchwil Ystadau Cymru (SYYC) ym Mhrifysgol Bangor yn gwahodd ceisiadau am Efrydiaeth PhD 3
blynedd wedi'i chyllido'n llawn yn canolbwyntio ar hanes, diwylliant a thirwedd Ystad Rhug yng ngogledd Cymru yn
ystod y cyfnod ¢.1450-1700. Noddir yr efrydiaeth unigryw hon gan Ystad Rhug ac mae'n cynnwys cyflog llawn am
dair blynedd yn ogystal a chost holl ffioedd hyfforddi a chyllid i fynd i gynhadledd ryngwladol.

Goruchwylir y project gan dim academaidd arbenigol a rhyngddisgyblaethol yn cynnwys Yr Athro Huw Pryce (Athro
Hanes Cymru), Yr Athro Peredur Lynch (Athro'r Gymraeg) a Dr Shaun Evans (Rheolwr Prosiect SYYC). Mae'n gyfle
gwych i fyfyriwr graddedig dawnus, blaengar ac uchelgeisiol ddatblygu gyrfa yn y sectorau academaidd ac / neu
dreftadaeth ddiwylliannol. Bydd yr ymgeisydd llwyddiannus yn gweithio o'r Ysgol Hanes ac Archaeoleg.

Ystad Rhug

Sefydlwyd yn yr oesoedd canol gan ddisgynyddion Owain Brogyntyn. Erbyn dechrau'r unfed ganrif ar bymtheg roedd
wedi dod yn eiddo, drwy briodas, i gangen Bachymbyd o deulu dylanwadol Salesbury, a thros gyfnod o ddwy ganrif
fe wnaethant ei datblygu'n un o ystadau tiriog amlycaf gogledd Cymru. Yn ystod cenedlaethau dilynol daeth yr ystad
i feddiant Fychaniaid Nannau, cyn cael ei hetifeddu yn 1859 gan Charles Henry Wynn (1847-1911) o Glynllifon.
Ohono ef, mae'r ystad wedi cael ei throsglwyddo drwy etifeddiaeth i'w pherchennog presennol, yr 8fed Arglwydd
Newborough. Erbyn hyn mae Ystad Rhug yn fenter wledig fywiog, gyda'i fferm organig sydd wedi ennill sawl gwobr,
siop a bistro yng Nghorwen.

Y Project
Bydd yr ymgeisydd llwyddiannus yn datblygu project ymchwil yn canolbwyntio ar ddatblygiad Ystad Rhug dan y teulu
Salesbury yn ystod yr unfed a'r ail ganrif ar bymtheg. Mae'r ffocws hwn ar hunaniaeth a dylanwad un o deuluoedd
ac ystadau uchelwrol amlycaf Cymru dros gyfnod o dros 200 mlynedd yn gyfle rhagorol i greu project ymchwil
arloesol a rhyngddisgyblaethol a all wneud cyfraniadau pwysig tuag at draddodiadau hanesyddiaethol Cymreig ac
ehangach. Yng nghyd-destun pynciau fel y Diwygiad Protestannaidd a'r Dadeni, y 'Deddfau Uno' honedig rhwng
Cymru a Lloegr a'r Rhyfel Cartref, mae themau posibl yn cynnwys:
e Datblygiad a rheolaeth dylanwad tiriogaethol y teulu : yn cynnwys adeiladu ystad, rheoli tir a chysylltiadau
rhwng landlord-tenant;
e Y Salesbriaid - teulu uchelwrol Cymreig: yn cynnwys canfyddiadau'n ymwneud & statws, anrhydedd ac
awdurdod;
e Ymwneud a'r diwylliant Cymreig: yn cynnwys noddi beirdd a chasglu llawysgrifau;
o Gwleidyddiaeth, nawdd a grym: yn cynnwys dal swyddi lleol a chynrychiolaeth seneddol ;

e Llunio tirwedd ystadau Rhug a Bachymbyd: yn cynnwys pensaerniaeth a diwylliant gweledol a materol;

e Hunaniaeth ddynastig a bywyd teuluol: yn cynnwys tras, etifeddiaeth, strategaeth priodas, carennydd a
swyddogaethau teuluol;

e Crefydd, gwrthryfel a breningarwch: Yn cynnwys Pabyddiaeth, y Rhyfel Cartref a rhyfeloedd cyfandirol.

Mae'r project hwn yn rhan o bartneriaeth gyffrous rhwng Prifysgol Bangor ac Ystad Rhug. Bydd y project yn golygu
cyfnodau estynedig o ymchwil archifol mewn mannau fel Archifau Gwynedd a Llyfrgell Genedlaethol Cymru i
gofnodion o'r ystad nad ydynt wedi'u harchwilio o'r blaen, gyda chyfleoedd ychwanegol i ymdrin a ffynonellau'n
cynnwys barddoniaeth fawl Gymraeg, pensaerniaeth a diwylliant gweledol a materol mewn safleoedd megis Capel y
Rug (CADW).

Ynghyd a chynhyrchu thesis doethur, bydd yr ymgeisydd llwyddiannus yn gweithio'n agos ag Ystad Rhug, sefydliadau
treftadaeth, cymdeithasau hanes lleol a grwpiau cymunedol i greu rhaglen amrywiol a diddorol o gynnyrch
treftadaeth (cynnwys ar y we, arddangosfeydd, teithiau cerdded dan arweiniad etc.) a fydd yn hyrwyddo hanes ystad
Rhug. Bydd y cynnyrch treftadaeth hyn yn rhan allweddol o'r project PhD a'i asesu.

Sefydliad Ymchwil Ystadau Cymru

Canolfan ymchwil newydd yng Ngholeg y Celfyddydau a'r Dyniaethau ym Mangor yw SYYC. Ein nod yw cefnogi a
hybu ymchwil arloesol i hanes, diwylliant a thirwedd Cymru drwy lygaid ei hystadau a'r casgliadau y bu iddynt eu
cynhyrchu dros y blynyddoedd. Gan dynnu ynghyd gydweithwyr o feysydd academaidd yn amrywio o Hanes,
Cymraeg, Y Gyfraith a Cherddoriaeth i Goedwigaeth, Astudiaethau Treftadaeth a Llenyddiaeth Saesneg, mae SYYC yn
manteisio ar y corpws eithriadol o archifau ystadau a gedwir gan Archifau a Chasgliadau Arbennig Prifysgol Bangor.
Yn ogystal 4 gweithio'n agos a chanolfannau ymchwil cyffelyb ar draws y Deyrnas Unedig, Iwerddon ac Ewrop, mae
SYYC yn mwynhau cysylltiadau cydweithredol agos a phartneriaid yn y sectorau archif, treftadaeth ddiwylliannol,
hanes lleol a materion gwledig.

Mae Project Rhug yn gynllun cynnar pwysig i SYYC, gan roi cyfleoedd i'r ymgeisydd llwyddiannus gyfrannu at
ddatblygu canolfan ymchwil sy'n prysur ddatblygu swyddogaeth arbennig iddi'i hun ym mywyd diwylliannol a
deallusol Cymru.

| gael mwy o wybodaeth am amcanion a dull gweithredu SYYC, ewch i http://iswe.bangor.ac.uk.

Astudio 6l-radd ym Mhrifysgol Bangor

Mae Prifysgol Bangor wedi ymrwymo i gynnal amgylchedd sy'n galluogi myfyrwyr 6l-radd i lawn wireddu eu
potensial yn ystod y cyfnod cyffrous hwn o'u bywydau. Byddwch yn dod yn rhan o gymuned academaidd fywiog a
chefnogol sy'n cynnwys 6l-raddedigion eraill, ymchwilwyr ar ddechrau eu gyrfa ac academyddion profiadol. Yn
ogystal a'r arweiniad arbenigol a geir gan eich tim goruchwylio, byddwch yn cael manteisio ar gyfleoedd hyfforddi a
datblygu rhagorol drwy Ysgol Graddedigion y Coleg ac Ysgol Ddoethurol Prifysgol Bangor.

Fel rhan bwysig o gymuned SYYC fe'ch gwahoddir i ymwneud &'i rhaglen gyffrous o weithgareddau ymchwil a
digwyddiadau cyhoeddus a chewch gyfleoedd unigryw i ddatblygu eich sgiliau a'ch profiadau drwy ei bartneriaethau
a sefydliadau yn y sectorau archifau a threftadaeth ddiwylliannol. Fe gewch gyfle hefyd i wneud gwaith addysgu
israddedigion yng Ngholeg y Celfyddydau a'r Dyniaethau.

Mae'r efrydiaeth hon yn cynnwys cyllid hefyd i'ch galluogi i fynd i gynhadledd ryngwladol.

Sut i wneud cais
Dyddiad cau ar gyfer ceisiadau: 26 Mehefin 2017.

Ymgeisiwch ar-lein yn https://apps.bangor.ac.uk/applicant/. Ni dderbynnir ceisiadau anghyflawn neu geisiadau a
ddaw i law ar 6l yr amser a nodir.

Rhaid i'r cais gynnwys y dogfennau canlynol:

1. Llythyr eglurhaol (dim mwy na 1,000 o eiriau): Dylai'r llythyr eglurhaol amlinellu eich rhesymau a'ch cymhelliant
dros wneud cais i astudio ym Mhrifysgol Bangor; eich dealltwriaeth a'ch disgwyliadau o astudiaethau doethurol; eich
diddordebau academaidd yn gyffredinol; a rhoi tystiolaeth o'r modd rydych yn cyflawni'r meini prawf a ganlyn:

e Diddordeb amlwg yny project ac yn amcanion Sefydliad Ymchwil Ystadau Cymru;

e Dealltwriaeth gyffredinol dda o Hanes Cymru yn yr Oesoedd Canol Diweddar ac/neu'r Cyfnod Modern
Cynnar;

e Record academaidd gref mewn maes astudio perthnasol, yn cynnwys gradd BA (2.1 neu uwch) ac yn
ddelfrydol MA ar lefel Teilyngdod neu Ragoriaeth;

e Gallu ac ymrwymiad i gwblhau'r project PhD (yn cynnwys thesis) o fewn cyfnod tair blynedd yr efrydiaeth
(h.y. sgiliau rheoli project ac amser);

e Profiad o ymchwil archifol;

e Profiad o weithio mewn maes treftadaeth ddiwylliannol ac/neu wybodaeth a dealltwriaeth o ddulliau
dehongli treftadaeth;

e Sgiliau cyfathrebu a rhyngbersonol rhagorol (yn cynnwys ysgrifenedig a llafar), yn ddelfrydol yn Gymraeg a
Saesneg;

e Gallu teithio i safleoedd perthnasol i'r project (e.e. Llyfrgell Genedlaethol Cymru, Archifau Gwynedd, Ystad
Rhug a'r Archifau Gwladol).

2. Cynnig ymchwil (dim mwy na 500 gair): Dylai'r cynnig ymchwil nodi'r ffyrdd yr hoffech ddatblygu'r Project Rhug.
Gallai gynnwys adrannau ar y canlynol efallai:

e Themau a chwestiynau ymchwil allweddol;

e Golwg gyffredinol ar lenyddiaeth academaidd berthnasol;

e Methodoleg y bwriedir ei defnyddio;

e Pwysigrwydd a chyfraniad deallusol yr ymchwil arfaethedig;

e Syniadau ar gyfer cynnyrch treftadaeth ddiwylliannol.

3. Cymwysterau academaidd/proffesiynol: Dylai hyn gynnwys prawf o gymhwysedd yn Saesneg (7.0 IELTS o leiaf) i
ymgeiswyr nad yw Saesneg yn iaith gyntaf iddynt.

4. Curriculum Vitae: Ni ddylai hwn fod yn hwy na dwy dudalen.

5. Geirdaon: Mae angen dau eirda academaidd i gefnogi pob cais. Rhaid i ymgeiswyr fynd at ganolwyr eu hunain a
gofyn am eirdaon i'w cyflwyno gyda'u ceisiadau.

Lle gallaf i gael hyd i fwy o wybodaeth?

Dylid cyfeirio ymholiadau anffurfiol am y project at Dr Shaun Evans.

Dylid cyfeirio ymholiadau cyffredinol am yr Efrydiaeth neu'r broses gwneud cais at ein Gweinyddwr Derbyniadau Ol-
radd (pgadmissionscah@bangor.ac.uk ).

Mae ffurflen gais ar-lein ar gael yma.

